
Konkursa moto – latgalīšu dzejnīka Augusta Egluoja (1904-1994) 

dzejūļa „Ostoņpadsmytajā novembrī” fragments:

Nūjimsim capuris, pīmynūt bruoļus,
Kas naatīs dzymtajā sātā,
Jūs breiveibys olkys, jūs varūņu slavu
Lai paturim pīmiņā svātā.
Lai dzimtinis gūdam atdūdam vysu
I montu, i slavu, kū cylvāks var giut,
Un gaišuoku dzeivi un laimeigys dīnys
Lai nuokamuos paaudzis jiut.
Karūgus, karūgus paceļsim gaisūs, 
Sorkonboltsorkonuos kruosys lai zīd!

Kab par Latvejis vaļsti i tāvu zemis mīlesteibu mudynuotu dūmuot, runuot i raksteit latgaliski, bīdreiba „Latgolys Studentu centrs” organizej bārnu i jaunīšu rodūšūs dorbu konkursu „Sorkonboltsorkonuos kruosys lai zīd!”

Paguojs divdesmit vīns gods, kai atjaunuota Latvejis naatkareiba – cylvākam tei ir pylngadeiba, tok kai ir ar vaļstem? Aicynojam īsyuteit dzejūli, stuostu voi eseju par latgaliskū Latveju i par sovom sajiutom, dūmom, sapynim pyrms myusu vaļsts 93. dzimšonys dīnys.

Īsyuteitajam dorbam juobyut latgalīšu rokstu volūdā. 

Autoram, kura dorbā byus vysmozuok pareizraksteibys klaidu, LgSC duovynuos puorsteiguma bolvu. Kai pareizi raksteit? Pasaver špikerī! Adrese – http://lgsc.lv/voluda/

Kas pīsadola?

Pusaudži i jaunīši leidz 30 godu vacumam.

Kur juosyuta?

Elektroniski: iz e-postu lgsc@lgsc.lv
Pa postu: LgSC birojs, Antonejis īla 8-3/6, Reiga, LV-1010

Nūruode – konkursam „Sorkonboltsorkonuos kruosys lai zīd!”

Kod juosyuta?

Nu šudiņdīnys da 2011. goda 4. novembrim (posta zeimūgs).

Konkursa rezultati tiks publiceiti sātyslopā http://lgsc.lv piec 2011. goda 11. novembra.

Cik daudz juosyuta?

Dorbam navajadzātu byut garuokam par 4000 rokstu zeimem ci 2 A4 lopom.

Vīns autors var īsyuteit vairuokus dorbus.

Teksta nūformiejums

Puorskaitamā rūkrokstā ci datorrokstā: Times New Roman 12. izmārs, atstarpis 1,5.

Kaidys byus bolvys?

1. vītai – 2 īlyugumi iz Nacionaluo teatra izruodi „Latgola.lv” 2011. goda 20. novembrī i īspieja izalaseit preci LgSC gruomotu i muzykys disku goldā par Ls 15.

2. vītai – 2 īlyugumi iz Nacionaluo teatra izruodi „Latgola.lv” 2011. goda 20. novembrī i īspieja izalaseit preci LgSC gruomotu i muzykys disku goldā par Ls 10.

Aktivuokajam i izpaleidzeiguokajam školuotuojam īspieja izalaseit preci LgSC gruomotu i muzykys disku goldā par Ls 10.


Īsyuteitī dorbi novembrī tiks publiceiti portalā lakuga.lv.

Dorbus viertej LgSC vaļde i juos pīaicynuotī paleigi.

Jau aiz laika lels paļdis vysim, kas itū ziņu padūs tuoļuok, kai ari pastuosteis sovim škoļnīkim i bārnim! Prīceigus svātkus!

